
“Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законына үзгәрешләр кертү хакында” Татарстан Республикасы законы проекты (алга таба – закон проекты) күрсәтелгән Татарстан Республикасы Законын федераль законнарга, шул исәптән “Россия Федерациясендә мәҗбүри медицина иминияте турында” Федераль законның 40 статьясына һәм “Россия Федерациясендә гражданнарның сәламәтлеген саклау нигезләре турында” Федераль законга үзгәрешләр кертү хакында” 2018 елның 25 декабрендәге 489-ФЗ номерлы һәм “Россия Федерациясенең аерым закон актларына үзгәрешләр кертү турында” 2018 елның 27 декабрендәге 511-ФЗ номерлы федераль законнарга туры китерү максатларында эшләнде.
Закон проектында тәкъдим ителә торган үзгәрешләр гражданнарның сәламәтлеген саклау өлкәсендә контрольне һәм күзәтчелекне көчәйтүне күз алдында тота. Закон проектының 4 статьясындагы 1 өлешенең 5 пунктында Татарстан Республикасы Министрлар Кабинеты вәкаләтләре медицина ярдәме сыйфатын тәэмин итү өлешендә төгәлләштерелә. Татарстан Республикасы Законының “Сәламәтлек саклау өлкәсендә дәүләт контролен гамәлгә ашыручы органнар вәкаләтләре” 27 статьясына дәүләт контроле органы (Росздравнадзор) тарафыннан контроль сатып-алулар уздыру турында нигезләмә каралган 3 өлеш өстәлә. 28 статьяга медицина эшчәнлеге сыйфатына һәм иминлегенә дәүләт контроле турындагы нигезләмәләрне төгәлләштерү максатыннан редакция ягыннан үзгәреш кертү тәкъдим ителә. 30 статьяга медицина эшчәнлеге сыйфатына һәм иминлегенә эчке контрольне гамәлгә ашыру тәртибен төгәлләштерә торган үзгәреш кертү тәкъдим ителә.

